
14 ta’ Marzu, 1989
Imhatllef: -

Onor. Carmelo Scicluna LL.D.

Vincent Palmier noe
VErsus

I.-Avukat Dottor Philip Sciberras noe
Yacht — Privilegg — Kreditu

I-Qorti lagghet it-talba attrici }i kien hemm privilegg specjali fug
iI-Yacht ghall-fornitura ta’ merkanzija u servigi. Analizi u rassenja
ferm interessanti tal-prinéipji legali in kwistfoni.

I1-Qorti: ~

Rat i¢-¢itazzjoni li permezz taghha l-attur, fil-kwalita tieghu
hawn fuq imsemmija, wara li ppremetta illi huwa kien forna
merkanzija u ppresta servigi lil yacht ‘‘El Barracuda’” bil-prezz
totali ta’ mija u tliet liri Maltin u tmintax-il éentezmu (Lm103.18)
u illi dan il-kreditu huwa privileggjat ai termini tal-ligi; talab
illi prevja dikjarazzjoni li I-kreditu ta’ l-istanti huwa privilegjat
skond il-ligi, u ghalhekk l-istanti nomine ghandu privilegg fuq
l-istess yacht ‘“‘El Barracuda’’, li l-konvenut nomine jigi
kkundannat ihallas lill-istanti nomine s-somma hawn fuq
imsemmija ta’ Lm103.18c, skond il-kont aness mac-¢itazzjoni
bhala dokument ‘A’ bl-ispejjez, komprizi dawk tal-mandat ta’
impediment tal-partenza tal-bastiment tal-5 ta’ Mejju, 1978,
kontra l-konvenut nomine;

Rat in-nota ta’ l-e¢cezzjonijiet tal-konvenut nomine, li biha
qal: (1) illi preliminarjament, il-kreditu ta’ l-attur m’huwiex
privileggjat, ghaliex ma giex maghmul direttament mis-sid
(attwali jew antec¢edenti), jew mill-kaptan jew mill-mandatorju
tieghu, u dan kif stipulat fl-artikolu 562(i) tal-Kap. 17 (illum
artikolu 470 tal-Kap. 13 tal-Ligijict ta’ Malta, Edizzjoni Riveduta
ta’ 1-1984); (2) fit-tieni lok, u bla pregudizzju, illi 1-yachr diga
ghamel vjagg f'isem il-konvenut nomine minghajr ebda
opposizzjoni min-naha ta’ l-attur nomine, u b’hekk il-privilegg
Ii talvolta ~=ta’ kellu l-attur nomine gie estint a tenur ta’ l-artikolu
565 tal-Kodici tal-Kummeré (illum artikolu 473 ta’ I-Edizzjoni
ta’ 1-1984); u ghalhekk il-konvenut nomine ghandu jig lliberat
mill-osservanza tal-gudizzju;

Omfssis;
Ikkunsidrat:

Il-konvenut nomine ecéepixxa li huwa ghandu jigi liberat
mill-osservanza tal-gudizzju ghal-zewg ragunijiet: (a) li l-kreditu
ta’ l-attur nomine ma kienx privileggjat, ghaliex ma kinux
sodisfatti r-rekwiziti necessarji msemmija fl-artikolu 562(1) tal-
Kodiéi tal-Kummeré (illum artikolu 470, kif hawn fuq ga
a¢tennat); u (2) i kwalunkwe privilegg li l-attur nomine seta’
kellu fuq il-bastiment intilef jew spi¢ca, ghaliex il-bastiment ga
ghamel diversi vjaggi f'isem il-konvenut odjern (li allura kien
akkwistah minghand l-imsemmi Armando Russo) minghajr ebda
opposizzjoni da parti ta’ ]-istess attur, kif jirrikjedi l-artikolu 565
(illum artikolu 473) tal-Kodi¢i tal- Kummer¢ sabiex f'¢irkostanzi
analogi l-privilegg ma jintilifx;

Il kif ga nghad, din i-Qorti, bis-sentenza preliminari

taghha tal-21 ta’ Jannar, 1983, ¢ahdet I-ewwel raguni avvanzata
mill-konvenut nomnine. Issa, b'noti ta’ osservazzjonijiet elaborati
l-konvenut nomine mmotiva fit-tul it-tieni raguni tieghu.
Sostanzjalment hu jghid 1i 1-privilegg specjali nvokat mill-attur
nomine fuq il-bastiment in kwistjoni jista’ jitnissel minn zewg
disposizzjonijiet tal-ligi, u ¢joe:

(1) jew skond il-paragrafu (d) ta’ l-artikolu 2113 tal-Kodici
Civili, illum artikolu 2009,

(2) jew skond l-artikolu 562(i) tal-Kodici tal-Kummer¢,
illum artikolu 4790;

~ Huwa jkompli jargumenta li sija fl-ewwel kaz u kemm fit-
tieni ipotesi, kull privilegg li seta’ kellu l-attur spiéca, ghahex:

(1) Fl-ewwel ipotesi, il-privilegg prospettat, meta jkun fug
bastiment (bhalma huwa I-kaz in ezami) ma jkunx effettiv kemm-
il darba il-kreditu kkoné¢ernat ma jigix irregistrat fir-Registru
Pubbliku fi zmien jumejn minn dak inhar li jkun sar il-bejgh
(art. 474 tal-Kodiéi tal-Kummerc) ‘‘-- ¢irkustanza dina i ma
tirrizultax [i saret mill-attur nomine’’; u inoltre kull privilegg,
generali jew specjali, fuq bastiment u béejjet ohra tal-bahar ma
jibqghux isehhu fughom meta dawn jigu ttrasferiti (art. 469
Kodiéi tal-Kummerc);

(2) Fit-tieni ipotesi, ghaliex minn mindu twieled il-kreditu
pretiz mill-attur nomine, il-bastiment *‘El Barracuda’’ kien gie
mibjugh minn Armando Russo, u l-akkwirent ossija I-
proprjetarju odjern, imharrek biex ihallas id-dejn pretiz bhala
li jgawdi privilegg fuq l-istess bastiment, ghamel digh divers:
vjaggi taht l-isem u ghar-riskju tieghu (ta’ l-akkwirent) minghajr

_ebda protest da parti tal-*‘kredituri tal-bejjiegh™ (jigifieri tas-
soéjetd attrici bhala kreditri¢i ta’ Russo), u dana skond ma
jipprovdi ]-artikolu 473 kombinat ma’ l-artikolu 470 tal-Kodici

Illi in tema legali 1-Qorti ma ssib xejn x’ticéensura fin-nota
ta’ osservazzjonijiet tal-konvenut nomine, anzi tghid i tagbel
mal-prinéipji legali hemm enunéjati. Perd bir-rispett kollu lejn
il-konvenut nomine, iI-Qorti ma tistax tagbel mal-konkluzjonijiet
tieghu fid-d..wl tal-provi processwali, ghar-ragunijiet li gejjin:

(1) Minn qari akkurat tas-sentenza preliminari rm’hemmyx
dubbju li din il-Qorti, diversament presjeduta, diga cahdet 1-
ewwel e¢éezzjoni tal-konvenut; u fi kliem ichor kienet tal-fehma
li I-kreditu ta’ l-attur nomine kien wiched privilegjat skond I-
artikolu 470(i) tal-Kodi¢i tal-Kummeré¢. Dik is-sentenza llum
ghaddiet in gudikat. Ghalhekk, I-ewwel raguni avvanzata mill-
konvenut biex jghid li I-privilegg spi¢ca ma tregix, anzi mhix
rilevanti ghahex il-privilegg ta’ l-attur nomine, skond is-sentenza
msemmija, ma kienx skond l-artikolu 2009 tal-Kodici Civili;

(2) T-konvenut nomine jibbaza ruhu fuq dak li gal fil-
paragrafu (8) ta’ l-ewwel nota tieghu (fol. 62 tal-process), u ¢joé:
“Ghandu jinghad ukoll illi fil-frattemp, bejn meta telaq minn
Malta f1- 1976 u meta rega’ lura fl-1978 il-yacht mhux biss ghamel
diversi vjaggi, izda wkoll gie mibjugh u ttrasferit minn sidu,
Armando Russo, lill-attwali proprietarju Salvatore Valvo’’. Izda,
fin-nota ta’ osservazzjonijiet responsiva tieghu, l-avukat ta’ 1-
attur nomine ma gabilx ma’ din I-asserzjoni tal-fatti; u l-konvenut
nomine baga’ ma giebx provi biex jissostanzja dak li sallum baga’
biss allegazzjoni ta’ fatti u mhux prova taghhom. Ghalhekk, fi
kwalunkwe kaz il-konvenut ma rnexxilux jipprova lil-privilegg

li kellu l-attur nomine spicéa. Huwa veru li, dana ged jinghad
a skans ta’ ekwivoéi, li I-attur harrek f'din il-kawza lil Salvatore
Valvo u mhux aktar lil Armando Russo. Pero dan ecéitah bhala
‘kaptan’ tal-yacht in kwistjoni, u ‘occorrendo’ biss bhala
proprjetarju; fi kliem iehor fl-ebda hin ma gie li l-attur ammetta
li Valvo llum kien proprietarju tal-yacht. Ancorke kieku kellu
jigi b’xi mod ritenut Ii l-attur kien jaf li Valvo huwa llum
proprjetarju tal-yacht, xorta jibga’ I-fatt li -konvenut nomine
ma ppruvax li l-yacht ghamel vjagg taht l-isem u ghar-riskju ta’
l-istess Sebastiano Valvo fit-termini specifikati mill-artikolu
473(2) tal-Kodici tal-Kummer¢;

Illi ghalhekk, anki t-tieni e¢Cezzjoni tal-konvenut nomine
m’hix sostenibbli. Issa, I-konvenut nomine mhux ged jikkontesta
l-kreditu ut sic; u del resto 1-Qorti fl-ewwel sentenza taghha £'din
il-kawza dig inklinat lejn il-verzjoni li ta Michael Cassar Desain
ta’ kif graw il-fatt dwar il-bejgh ta’ l-oggetti mis-so¢jeta attrici
ghall-manutenzjoni u servizz tal-yacht in kwistjoni fil-konfront
ta’ Armando Russo. Fi kliem iehor il-Qorti fl-imsemmija
sentenza diga espremiet ruhha dwar l-ezistenza tal-kreditu pretiz
mill-attur nomine, u dana bhala wiehed privileggjat fuq il-yacht
“El Barracuda’’;

Ghal dawn il-motivi:

Tiddecidi billi tichad ukoll it-tieni ec¢ezzjom tal-konvenut
nomine; u invece tilqa’ t-talbiet attriéi kif dedotti fic-citazzjoni.
L-ispejjez, kollha, inkluzi dawk tas-sentenza preliminari tal-21
ta’ Jannar, 1983, jithallsu mill-konvenut nromine.




